
ᐱᔭᕆᐊᑐᔪᓄᑦ ᐅᓂᒃᑳᑦ ᑲᖏᖅᑐᒑᐱᐅᑉ ᓄᓇᓕᕕᓂᑐᖄᑕ ᓄᓇᖓ ᓴᓗᒻᒪᖅᑕᐅᓂᖓ, 

ᑲᖏᖅᑐᒑᐱᒃ, ᕿᑭᖅᑖᓘᒻᒥ, ᓄᓇᕗᑦ.  

   

ᕼᐋᒻᒪᓚᒃᑯᖏᑦ ᑲᖏᖅᑐᒑᐱᐅᑉ ᓄᓇᓕᓕᐊᖑᑎᓪᓗᒍ ᓯᕗᓪᓕᖅᐹᒥᒃ 5 ᑭᓛᒥᑕᒥᒃ ᓂᒋᖅᐸᓯᖔᖓᓂ ᐃᓂᖃᖅᖢᓂ ᐅᓪᓗᒥ 

ᓄᓇᓕᒋᓕᖅᑖᑕ, ᑲᓇᓐᓇᖔᖓᒍᑦ ᓄᕗᐊᕐᔪᓯᐅᕈᑦ ᖃᓂᒋᔮᒍᑦ. ᐃᓄᖏᓐᓄᑦ ᑕᐃᔭᐅᓲᖅ “ᓄᓇᓕᕕᓂᖅ”, ᓄᓇᓕᖃᕝᕕᕕᓂᖓ 

ᐃᓄᖃᓕᓚᐅᖅᓯᒪᔪᖅ 1923−ᒥ ᑎᑭᖢᒍ 1970 ᓄᓇᓕᖓ ᓄᑖᒧᑦ ᓅᑕᐅᓯᒋᐊᒻᒪᑦ. ᑖᓐᓇ ᓄᓇᓕᕕᓂᐅᑉ ᓄᓇᕕᓂᖓ ᐅᓪᓗᒥ 

ᐃᓚᖃᐅᖅᑐᖅ ᑐᙵᕕᕕᓂᓐᓂᒃ ᐃᒡᓗᓄᑦ, ᑎᓴᒪᓂᒃ ᐅᖅᓱᐋᓗᖃᐅᑎᑦ ᖃᑦᑕᐅᔭᔾᔪᐊᖏᓐᓂᒃ (ASTs) ᖃᔅᓯᒐᓚᓪᓗ ᐊᒃᑕᕝᕕᕕᓃᑦ 

ᐃᓚᖃᐅᖅᑐᑦ ᐅᓗᕆᐋᓇᖅᑐᓂᒃ ᐅᓗᕆᐋᓇᖏᑦᑐᓂᓪᓗ ᐊᒃᑕᑯᕕᓂᓐᓂᒃ. ᓄᓇᓕᕕᓂᐅᑉ ᓄᓇᕕᓂᖓ ᐅᓪᓗᒥ ᐃᓄᖃᖏᑦᑐᖅ, 

ᑭᓯᐊᓂ ᐊᐅᔭᒃᑯᑦ ᐃᓄᖃᐄᓐᓇᐅᔭᖅᑐᖅ ᑲᖏᖅᑐᒑᐱᒻᒥᐅᑦ ᐊᐅᔭᒃᑯᑦ ᑕᒻᒫᕆᐊᖅᓯᒪᓲᖑᒻᒪᑕ. 

ᖃᔅᓯᒐᓚᑦ ᐊᕙᑎᐊᓄᑦ ᕿᒥᕐᕈᐃᓃᑦ ᑲᔪᓯᓯᒪᕗᑦ ᓄᓇᓕᕕᓂᐅᑉ ᓄᓇᕕᓂᖓᓂ. ᑐᙵᕕᒋᓪᓗᒋᑦ ᓯᕗᓪᓕᑦ ᑎᑎᕋᖅᓯᒪᔪᕕᓃᑦ ᐊᒻᒪ 

ᕿᒥᕐᕈᐄᓂᕕᓃᑦ, ᖃᔅᓯᒐᓛᑦ ᐊᒃᑕᖅᑕᐅᕕᕕᓃᑦ ᐊᕕᔅᓯᒪᓂᖏᑦ ᓇᓗᓇᐃᖅᑕᐅᓯᒪᕗᑦ ᓄᓇᓕᕕᓂᐅᑉ ᓄᓇᕕᓂᖓ; ᐃᓚᖃᖅᖢᑎᒃ: 

 ᐅᓗᕆᐊᓇᖏᑦᑐᑦ ᐊᒃᑕᑯᕕᓃᑦ 

 ᐅᓗᕆᐊᓇᖅᑐᑦ ᐊᒃᑕᑯᕕᓃᑦ 

 ᐅᓘᒥᓇᐃᑦ ᐊᒃᑕᑯᕕᓃᑦ  

 ᐃᒋᑕᐅᓂᑯᑦ ᐅᖅᓱᐋᓗᔅᓴᔭᕋᔭᑦ  

 ᐊᔾᔨᖃᖏᑦᑐᑦ ᐊᒃᑕᑯᕕᓃᑦ, ᐱᖃᓯᐅᑎᔪᑦ 

ᐊᔅᐸᔅᑑᔅ − ᐃᓚᖃᖅᑐᓂᒃ, ᐊᔾᔭᔅᓴᒥᒃ 

ᐃᓚᐅᖅᓯᒪᔪᑦ, ᐊᒻᒪᓗ ᑭᓈᓗᖃᕝᕕᕕᓃᑦ 

 ᐅᖅᓱᐋᓗᔅᓴᔭᕕᓃᑦ ᑭᓂᖅᑐᓖᑦ ᓴᕕᕋᔭᒻᒥᒃ 

ᐃᓚᖃᖅᑐᑦ ᓄᓇᖓ ᐃᒪᖓᓗ 

ᓄᓇᓕᓐᓂ ᑐᓴᕋᓱᐊᓐᓃᑦ, ᐱᖃᓯᐅᑎᔾᔪᑦ ᓄᓇᓕᒻᒧᑦ ᐅᐸᒍᑎᓃᑦ, ᐱᒋᐊᖅᖢᑎᒃ ᔫᓂ 2009, ᐋᒡᒐᓯ 2010 ᐊᒻᒪᓗ ᒫᔾᔨ 2012 ᐅᖃᐅᓯᓪᓗᑎᒃ 

ᓴᓗᒻᒪᖅᓵᖑᔪᔅᓴᐅᓂᖏᑕ ᐸᓐᓇᐆᑎᓕᐅᓪᓗᑎᒃ ᓄᓇᓕᕕᓂᐅᑉ ᓄᓇᕕᓂᖓᓄᑦ. ᑭᖑᓪᓕᖅᐹᖅ ᐸᓐᓇᐅᑖ ᓴᓗᒻᒪᖅᓴᐃᓂᒻᒧᑦ ᓄᓇᕕᓂᑐᖄᓂᒃ 

ᐱᔭᕇᖅᑕᐅᓂᑰᓪᓗᓂ ᐊᕐᕌᒍᐊᓂ 2011. ᐱᓕᕆᐊᖑᔪᑦ ᐊᒃᑐᐊᔪᑦ ᓴᓗᒻᒪᖅᓴᐃᓂᒻᒧᑦ ᓄᓇᕕᓂᐊᓄᑦ ᐅᑯᓂᖓ ᐃᓚᖃᐅᕋᔭᖅᖢᑎᒃ:  

 ᓴᓇᔭᐅᓂᖓ, ᐊᐅᓚᑕᐅᓂᖓ ᐊᑐᕈᓐᓃᖅᑎᑕᐅᓂᖓᓗ 2.6 ᑭᓛᒥᑕ ᐊᑐᑲᐃᓐᓇᖅᑐᔅᓴᖅ ᐊᖅᑯᑎ ᑕᑲᓄᖓ ᓄᓇᓕᕕᓂᑐᖄᓄᑦ; 

 ᓴᓇᔭᐅᓂᖓ, ᐊᐅᓚᑕᐅᓂᖓ ᒪᑐᔭᐅᓂᕆᔭᖓᓗ ᓄᑖᖑᔪᖅ ᐊᒃᑕᖅᑕᐅᔪᔅᓴᓄᑦ ᐃᓂᖓᓂᒃ ᐊᒃᑕᕝᕕᐊᓂ ᑲᖏᖅᑐᒑᐱᐅᑉ 

ᓄᓇᓕᐊᑕ ᐊᒃᑕᕝᕕᓕᕆᕝᕕᖓᓂ; 

 ᓴᓇᔭᐅᓂᖓ, ᐊᐅᓚᑕᐅᓂᖓ ᐊᑐᕈᓐᓃᖅᑎᑕᐅᓂᖓᓗ ᐊᑐᑲᐃᓐᓇᖅᑐᔅᓴᖅ ᐱᖁᑎᓄᑦ ᐃᓂᖃᕝᕕᔅᓴᒥᒃ ᓄᓇᓕᑐᖃᕕᓂᐆᑉ ᓄᓇᖏᓐᓂ; 

 ᓴᓇᔭᐅᓂᖓ, ᐊᐅᓚᑕᐅᓂᖓ ᐊᑐᕈᓐᓃᖅᑎᑕᐅᓂᖓᓗ ᐊᑐᑲᐃᓐᓇᖅᑐᖅ ᓄᓇᓕᕆᕝᕕᔅᓴᖅ ᐱᓕᕆᕝᕕᖓ ᓄᓇᓕᑐᖃᕕᓂᐆᑉ ᓄᓇᖏᓐᓂ;  

 ᐊᐅᓚᑕᐅᓂᖓ ᑐᐊᐸᓕᕆᕝᕕᔅᓴᖅ ᓴᐅᔭᕆᐊᓕᓐᓄᑦ; 

 ᑲᑎᖅᓱᖅᑕᐅᓂᖏᑦ, ᐊᒡᒍᖅᑐᖅᑕᐅᓂᖏᑦ, ᐅᓯᔭᐅᓂᖏᑦ ᐃᒋᑕᐅᕋᓐᓂᖏᓪᓗ ᐅᓗᕆᐊᓇᖅᑐᑦ ᐅᓗᕆᐊᓇᖏᑦᑐᓪᓗ ᐃᒋᑕᔅᓴᑦ;  

 ᐊᒡᒐᒃᑕᐅᓂᖏᑦ ᑲᒪᒋᔭᐅᓂᖏᓪᓗ ᓴᓗᒻᒪᓪᓗᒋᑦ ᐃᒋᑕᐅᓗᑎᓪᓘᓐᓃᑦ ᓱᕈᖅᓯᒪᓂᖃᖅᑐᑦ ᓄᓇᐅᑉ ᖃᐹᕆᒐᔪᑦᑕᖏᑦ;  

 ᐃᑯᐊᓪᓚᒃᑕᐅᓂᖏᑦ ᐅᓗᕆᐊᓇᖏᑦᑐᑦ ᐃᑭᑦᑐᓐᓇᓲᑦ ᐃᒋᑕᔅᓴᐃᑦ; ᐊᒻᒪᓗ 

 ᓴᓗᒻᓴᖅᓴᖅᑕᐅᓂᖓ ᓱᕈᖅᑕᐅᓯᒪᔪᖅ ᐃᒥᖓ ᓄᓇᓕᕕᓂᒻᒥ.  

 

ᐅᓇ ᐱᓕᕆᓂᖅ ᓄᖅᑲᖅᑎᑕᐅᓂᑯ ᑭᖑᓂᐊᑕ ᓄᑖᑉ ᐃᒪᒻᒧᑦ ᓚᐃᓴᓐᓯᖓ # 1BR-CLY 1318 ᑐᓐᓂᕆᔭᐅᓚᐅᖅᑎᓪᓗᒍ ᔪᓚᐃ 5, 

2013. ᑖᓐᓇ ᓚᐃᓴᓐᓯᖓ ᐃᓱᓕᓐᓂᐊᓕᖅᑐᖅ ᔪᓚᐃ 4, 2018. ᑕᐃᒪᙵᑦ ᐱᓕᕆᔪᖃᖅᓯᒪᖏᑦᑐᖅ ᑭᓯᐊᓂ ᖃᖓᑦᑎᐊᕋᑖᖅ. ᑖᓐᓇ 

ᓚᐃᓴᓐᓯᒧᑦ ᑐᓴᕆᐊᕝᕕᖓ ᔮᒃ ᐅᑮᕝ ᐃᖅᑲᓇᐃᔭᖅᑎᐅᔪᓐᓃᖅᑐᖅ ᓄᓇᕘᑉ ᒐᕙᒪᖏᓐᓂᒃ. ᐱᔪᒪᒐᓗᐊᖅᑐᒍᑦ ᓄᑖᕈᖅᑎᑦᑎᓂᒻᒥᒃ ᑖᔅᓱᒥᖓ 

ᐃᒥᒻᒧᑦ ᓚᐃᓴᓐᓯᒥᒃ ᐊᑐᓪᓗᒋᑦ ᑭᒡᓕᓯᓂᐊᒐᕕᓃᑦ ᐊᕐᕌᒍᓄᑦ ᖁᓕᑦ (10) ᐃᓱᖃᓐᓂᐊᓪᓗᓂ ᐱᒋᐊᓐᓂᐊᓂᒃ ᓄᓇᕘᑉ ᒐᕙᒪᒃᑯᖏᓄᑦ, 

ᓄᓇᓕᓐᓄᑦ ᒐᕙᒪᓄᓪᓗ ᐱᔨᑦᑎᕋᖅᑏᑦ, ᓄᑖᕈᓪᓗᒍ ᑐᓴᕆᐊᕝᕕᖓ ᐸᐱᔅ ᕈᐃ, ᓴᓇᔪᓕᕆᔨᓪᓗᐊᑕ, ᕿᑭᖅᑖᓘᑉ ᐊᒡᒍᖅᓯᒪᓂᐊᓂ. 

 

ᐅᓇ ᕿᒥᕐᕈᔭᐅᓂᑰᔪᖅ ᓄᓇᕘᒥ ᐊᕙᑎᒧᑦ ᕿᒥᕐᕈᐃᔨᑦ ᑲᑎᒪᔨᖏᓄᑦ ᔮᓐᓄᐊᕆ 24, 2013. ᓄᓇᕘᑉ ᒐᕙᒪᒃᑯᖏᓄᑦ, ᓄᓇᓕᓐᓄᑦ 

ᒐᕙᒪᓄᓪᓗ ᐱᔨᑦᑎᕋᖅᑏᑦ ᐱᓕᕆᕝᕕᖓ ᑮᓇᐅᔭᓂᒃ ᓴᖅᑮᓯᒪᓕᖅᑐᑦ ᐱᓕᕆᐋᔅᓴᖏᓄᑦ ᐊᒻᒪᓗ ᑖᓐᓇ ᐱᓕᕆᔪᒪᓂᖅᐳᑦ 

ᐱᔭᕇᓐᓂᐊᖅᖢᓂ ᐃᓗᐊᒍᑦ ᐊᒡᒋᖅᑐᑦ ᑕᓪᓕᒪᑦ (5) ᑎᑭᓪᓗᒍ ᖁᓕᑦ (10) ᐊᕐᕌᒍᓂᒃ.  

 


